Neni 11

Kompetencat pér kryerjen e formaliteteve doganore

1. Pérveg rasteve té forcave madhore, plotésisht té
dokumentuara dhe me pérjashtim té regjimit té transitit
dhe rasteve kur parashikohet ndryshe né kété Kod,
formalitetet doganore béhen né degén doganore
kompetente pér territorin ku éshté vendosur operatori
ekonomik.

2. Drejtori i Pérgjithshém i Doganave, duke béré
pérjashtim nga rregulli i shprehur né pikén 1, kur
rrethanat kérkojné kryerje kontrollesh té vecanta, mund
té vendosé qé formalitetet doganore pér disa kategori
mallrash té pérgendrohen né njé degé doganore, té
ndryshme nga dega doganore kompetente pér territorin
ku éshté vendosur operatori ekonomik.

3. Pér nevoja té tregtisé dhe me aplikim té personit

té interesuar, kryetarét e degéve doganore mund té
lejojné gé disa nga kontrollet doganore té kryhen né
mjediset e deklaruesve ose né vende té tjera té
propozuara prej tyre, té cilat konsiderohen té
pérshtatshme nga autoritetet doganore pér kryerjen e té
gjitha kontrolleve té nevojshme.

4. Operatorit ekonomik i ngarkohen shpenzimet e

kétij shérbimi, té cilat pércaktohen me vendim té
Késhillit té Ministrave duke llogaritur kohén e harxhuar
pér kryerjen e kontrollit, si dhe largésiné e kétyre
mjediseve nga zyra doganore.

SEKSIONI 3
STATUSI, ORGANIKA, PUNESIMI DHE

MARREDHENIET E PUNES TE PERSONELIT TE
ADMINISTRATES DOGANORE

Neni 12

Parime té pérgjithshme



Administrata doganore shgiptare udhéhiqget nga ligji

dhe bazohet né parimin e shanseve té barabarta,
mosdiskriminimit, merités, transparencés, profesionalizmit
dhe paanésisé politike, géndrueshmérisé né detyré

dhe vazhdimésisé né karrieré, integritetit, pérgjegjésisé
dhe korrektésisé né zbatimin e ligjit.

Neni 13

Statusi, kategorizimi, té drejtat dhe detyrimet e
personelit té administratés doganore

1. Punonjésit e administratés doganore, me pérjashtim
té punonjésve administrativé, jané népunés civil dhe
klasifikohen/kategorizohen sipas ligjit “Pér népunésin
civil”.

2. Punonjésit e administratés doganore gézojné té
gjitha té drejtat dhe detyrimet e pércaktuara né ligjin
“Pér n€punésin civil”, me pérjashtim té s€ drejtés sé
greves.

3. Pérjashtimisht pércaktimeve t€ ligjit “Pér népunésin
civil”, pér shkak té vecantive dhe kompleksitetit té
shérbimit doganor, pranimi né detyré, emérimi, lévizja
paralele, ngritja né detyré, transferimi i pérkohshém,
elementé specifiké té procedurés sé dhénies sé masave
disiplinore té personelit té administratés doganore pjesé e
shérbimit civil, béhet sipas parimeve dhe procedurave
specifike té kétij Kodi dhe akteve nénligjore, té dala né
zbatim té tij pér kété géllim.

4. Pércaktimi i punonjésve administrativé jepet né
ligjin “Pér népunésin civil”.

Neni 14

Paga

Me propozimin e Ministrit té Financave dhe té
ministrit pérgjegjés pér Departamentin e Administratés
Publike, Késhilli i Ministrave miraton nivelin e pagés



pér cdo kategori té personelit doganor dhe pér
punonjésit administrativé, né pérputhje me legjislacionin
né fuqi.

Neni 15

Marrédhéniet e punés, pranimi, lévizja paralele,
ngritja né detyré, transferimi i pérkohshém,

pezullimi dhe largimi nga detyra i personelit té
administratés doganore

1. Drejtori i Pérgjithshém emérohet, lirohet, apo
shkarkohet nga detyra me vendim té Késhillit té
Ministrave, me propozimin e Ministrit té Financave.
2. Zévendésdrejtorét e Pérgjithshém té Doganave
emérohen sipas kritereve dhe procedurave té pércaktuara
nga ligji “Pér népunésin civil” dhe nga aktet nénligjore
né zbatim té tij.

3. Pranimi né shérbimin doganor béhet sipas
procedurés dhe kushtézimeve té méposhtme:

a) Personeli i administratés doganore, pjesé e
shérbimit civil, me pérjashtim té personelit té kategorisé
sé larté drejtuese dhe personelit administrativ,
rekrutohet né administratén doganore e pranohet né
shérbimin civil népérmjet njé konkurrimi, bazuar né
parimet e meritokracisé dhe barazisg, sipas
pércaktimeve té méposhtme.

b) Kérkesat e pérgjithshme pér pranim né
administratén doganore aplikohen sipas pércaktimit té
ligjit “Pér népunésin civil”.

c) Konkurrimi organizohet né ményré periodike nga
Drejtoria e Pérgjithshme e Doganave, né bashképunim
me Departamentin e Administratés Publike, dhe
zhvillohet né kéto dy faza:

1) verifikimi paraprak, nése kandidatét plotésojné
kérkesat e pérgjithshme dhe ato té posagme, sipas
shpalljes sé konkurrimit;

i) vlerésimi i kandidatéve.



¢) Verifikimi paraprak kryhet nga njésia e burimeve
njerézore, ndérsa vlerésimi i kandidatéve béhet nga
komiteti i pérhershém i pranimit, i krijuar sipas akteve
nénligjore té kétij Kodi.

d) Kandidatét fitues, gé marrin mbi 70 pér gind té
pikéve totale té vlerésimit, renditen nga komiteti i
pérhershém i pranimit, sipas pikéve té marra né listén e
kandidatéve té suksesshém.

dh) Késhilli i Ministrave miraton rregullat e
hollésishme pér krijimin, pérbérjen dhe veprimtariné e
komitetit té pérhershém té pranimit, si dhe rregullat e
hollésishme pér procedurén e pranimit dhe vilerésimin e
kandidatéve.

4. Emérimi i kandidatéve fitues, té pércaktuar né

pikén 3 té kétij neni, béhet si mé poshté:

a) Kandidatét fitues, duke filluar nga ai me mé

shumé piké, kané té drejtén té emérohen né ¢do pozicion
té kategorisé/klasés, pér té cilin éshté zhvilluar
konkurrimi, si dhe né ¢do pozicion tjetér té liré té té
njéjtés kategori/klasé, gé krijohet i liré gjaté kohés sé
vlefshmérisé sé listés.

b) Departamenti i Administratés Publike (DAP) bén
emeérimin sipas procedurés mé lart.

c) Lista e kandidatéve fitues, té paeméruar ende,

sipas shkronjé€s “b”, t€ késaj pike, éshté e vlefshme pér
njé periudhé 2-vjecare nga shpallja e fituesve. Kjo listé
administrohet edhe nga DAP-i. Nése gjaté kétij afati
zhvillohet njé proceduré tjetér konkurrimi pér té njéjtin
grup, kandidatét fitues té listave, gé nuk jané eméruar
ende, rirenditen sipas rezultatit pérfundimtar.

¢) Késhilli i Ministrave miraton procedurat e
hollésishme, sipas késaj pike té kétij neni.

5. Lévizja paralele béhet sipas pércaktimeve té méposhtme:
a) Plotésimi i vendeve té lira né kategoriné

ekzekutive, até té ulét apo té mesme drejtuese béhet sé
pari nga punonjésit doganoré, té sé njéjtés kategori/klasé
népérmjet procedurés sé lévizjes paralele si mé poshté.



b) Mund té aplikojné pér plotésimin e njé vendi té

liré, népérmjet procedurés sé lévizjes paralele, sipas
pikés 5, té kétij neni, punonjésit doganoré (népunés
civilé) té sé njéjtés kategori, gé plotésojné kushtet pér
lévizjen paralele dhe kérkesat e posagcme pér vendin e
liré.

c) Vlerésimi i kandidatéve té interesuar kryhet nga

njé komision i brendshém, i krijuar pér kété géllim,
népérmjet njé procedure té bazuar né parimet e
parashikuara né nenin 12 té kétij Kodi. Njé pérfagésues
| DAP-it &shté anétar i komisionit té brendshém.

¢) Né pérfundim té vlerésimit, komisioni mund té
vendosé:

1) pérzgjedhjen e kandidatit mé té pérshtatshém pér

t’u eméruar né vendin e liré;

i) pérfundimin e procedurés pa asnjé té pérzgjedhur,

né rast se asnjé nga kandidatét e interesuar nuk plotéson
kushtet dhe kérkesat e vecanta pér vendin e liré.

d) Né rastet e pérfundimit té procedurés pa asnjé té
pérzgjedhur, sipas pércaktimeve té shkronjave “a”-“¢”,
té késaj pike, plotésimi i vendeve té lira béhet pérmes
procedurés sé ngritjes né detyré té personelit doganor.
dh) Késhilli i Ministrave miraton:

1) kushtet gé duhet té plotésojné népunésit pér

lévizjen paralele dhe procedurat e hollésishme té I8vizjes
paralele;

i) rregullat pér krijimin dhe pérbérjen e komisionit, té
parashikuara né€ shkronjén “b”, té€ pikés 5, té kétij neni.
6. Ngritja né detyré e personelit doganor béhet si mé
poshté:

a) Ngritja né detyreé realizohet népérmjet procedurés

sé konkurrimit, organizuar nga Drejtoria e Pérgjithshme
e Doganave, né bashképunim me DAP-in, pér njé ose
disa pozicione té lira, bazuar né parimin e pérmendur né
nenin 12, té kétij Kodi.

b) Nése vendi i liré i kategorisé sé ulét apo té mesme
drejtuese nuk éshté plotésuar sipas pikés 5, té kétij neni,



al plotésohet népérmjet ngritjes né detyré.

¢) Mund té aplikojné pér ngritje né detyré, fillimisht
vetém népunésit civilé brenda administratés doganore, té
njé kategorie paraardhése, nése plotésojné kushtet pér
ngritjen né detyré dhe kérkesat e vecanta pér vendin e liré.
Né rast se vendi i liré nuk plotésohet dot nga punonjésit
brenda administratés doganore, si mé lart, rihapet
procedura pér I8vizjen paralele e mé pas pér ngritjen né
detyré nga népunés civilé jashté administratés doganore.

¢) Nése vendi i liré nuk plotésohet as me procedurén

m¢é lart, at€heré€ kalon si vend 1 lir€, pér t’u plotésuar me
pranime té reja me konkurrim. Deri né plotésimin
pérfundimtar té vendit té liré, nése éshté e nevojshme,
mund té zbatohet procedura e transferimit té pérkohshém
né interes té institucionit.

d) Késhilli i Ministrave miraton kushtet gé duhet té
plotésojné népunésit pér ngritjen né detyré dhe procedurat
e hollésishme té ngritjes né detyré.

7. Transferimi i pérkohshém béhet si mé poshté:

a) Punonjési doganor mund té transferohet,

pérkohésisht, né njé pozicion tjetér té administratés
doganore, té sé njéjtés kategori, apo né njé kategori mé té
larté, pér kéto arsye dhe kohézgjatje:

1) Né interes té institucionit, deri né 6 muaj;

i) pér pérmirésimin e rezultateve té veté népunésit, deri
né 3 muaj;

1) pér arsye té pérkohshme shéndetésore apo gjaté
shtatzénisé, né bazé té vendimit té komisionit kompetent,
sipas ligjit, pér ag sa éshté e nevojshme, sipas vendimit té
komisionit pérkatés.

b) Transferimi mund té béhet, né njé nga departamentet

e Drejtorisé sé Pérgjithshme té Doganave, né degét
doganore apo prané strukturave té tjera ku atashohen, sipas
ligjit, punonjés doganoré.

c) Né pérfundim té afatit té transferimit, népunési



kthehet né pozicionin e méparshém, me pérjashtim té
rasteve kur népunési pranon té vijojé né pozicionin ku ishte
| transferuar.

¢) Né raste té justifikuara, pér shkak té vecorive té
veprimtarisé doganore, punonjési doganor mund té
transferohet pérkohésisht, né njé pozicion tjetér té
administratés doganore, té njé kategorie mé té larté, pér njé
periudhé deri né 6 muaj. Gjaté késaj periudhe punonjési
pérfiton té drejtat, pagén dhe privilegjet e tjera té pozicionit
té ri té punés.

d) Gjaté periudhés sé transferimit, nése éshté e
zbatueshme, népunési pérfiton shtesén pér kushtet e punés
té pozicionit, né té cilin éshté transferuar.

dh) Késhilli i Ministrave miraton rregullat e hollésishme
pér transferimin e pérkohshém, sipas késaj pike.

8. Periudha e provés, transferimi i pérhershém,

transferimi né rastin e ristrukturimit té institucionit,
transferimi pér arsye té paaftésisé shéndetésore dhe
shmangies sé konfliktit té interesave, pezullimi i
marrédhénies sé punés dhe efektet e pezullimit rregullohen
sipas pércaktimeve té ligjit pér népunésin civil.

9. Elementet specifike té procedurés sé dhénies sé

masave disiplinore pér punonjésit doganor, procedura e
shgyrtimit dhe dhénies sé maseés, pérbérja e komisionit
disiplinor rregullohen me vendim té Késhillit té Ministrave.
10. Pér ¢do element tjetér té marrédhénies juridike té
punés té punonjésve té administratés doganore me status té
népunésit civil, mé lart pérshkruar, gé nuk gjen rregullim
specifik nga ky Kod apo aktet nénligjore né zbatim té tij,
zbatohet ligji i népunésit civil dhe aktet nénligjore né
zbatim té tij.

11. Punonjésit administrativé punésohen sipas procedurave
konkurruese me kontraté pune nga Drejtori |

Pérgjithshém i Doganave, sipas dispozitave té Kodit té
Punés dhe akteve nénligjore né zbatim té kétij Kodi.

12. Né varési té organizimit té administratés doganore,
detyrat dhe funksionet e secilés prej strukturave té



administratés doganore, si dhe kategorive respektive té
punonjésve doganoré pércaktohen né aktet nénligjore né
zbatim té kétij Kodi.

Neni 16

Etika dhe pajisja me armé

1. Drejtori i Pérgjithshém i Doganave pércakton
kategorité e personelit doganor gé mbajné uniformén e
shérbimit dhe kategorité e personelit doganor gé mund té
pajisen me armé, né pérputhje me legjislacionin né fuqi pér
kété géllim. Né rastet kur, pér nevoja té shérbimit, éshté e
nevojshme té veprohet pa uniformé, personeli doganor
duhet té paragesé dokumentin e identifikimit, té Iéshuar
nga Drejtori i Pérgjithshém i Doganave.

2. Pajisja me armé dhe pérdorimi i tyre nga punonjésit

e doganés béhen né pérputhje me dispozitat e ligjit pér
armét dhe té ligjit pér pérdorimin e arméve té zjarrit.

3. Personeli doganor duhet té shmangé ¢do konflikt
ndérmjet interesit té tij privat dhe interesit publik né
ushtrimin e detyrés né shérbim, né pérputhje me
pércaktimet e legjislacionit né fuqi.

4. Personeli doganor éshté i detyruar té ruajé sekretin
profesional dhe konfidencialitetin pér té gjitha veprimtarité
gé lidhen me ushtrimin e detyrés.

5. Autoritetet doganore, né ushtrimin e funksioneve e té
detyrave té tyre, udhéhigen nga parimi i zbatimit té njéjté
dhe uniform té ligjit.

6. Ministri i Financave, me propozimin e Drejtorit té
Pérgjithshém té Doganave, miraton Kodin e Etikés pér
népunésit doganoré dhe rregulloren e mbajtjes sé
uniformés.

KREU I11

TE DREJTAT DHE DETYRIMET E PERSONAVE
SIPAS LEGJISLACIONIT DOGANOR

SEKSIONI 1

KOMUNIKIMI | INFORMACIONEVE



Neni 17

Mijetet pér shkémbimin dhe ruajtjen e informacionit
dhe kérkesat e pérbashkéta pér té dhénat

1. Té gjitha shkémbimet e informacioneve, si
deklaratat, aplikimet ose vendimet ndérmjet autoriteteve
doganore dhe ndérmjet operatoréve ekonomiké e
autoriteteve doganore dhe ruajtja e kétyre informacioneve,

si¢ kérkohet né zbatim té legjislacionit doganor, béhen
duke pérdorur teknika informatike té pérpunimit té té
dhénave.

2. Pér géllime té shkémbimit dhe ruajtjes sé
informacionit, né zbatim té pikés 1, hartohen kérkesat e
pérbashkéta pér té dhénat.

3. Pérvec teknikés informatike té pérpunimit té té
dhénave, té parashikuara né pikén 1, mund té pérdoren
ményra té tjera té shkémbimit dhe ruajtjes sé
informacionit si mé poshté:

a) né ményré té pérhershme, né raste té justifikuara
nga lloji i lévizjes sé mallrave ose kur pérdorimi i
teknikave informatike té pérpunimit té té dhénave nuk
jané té pérshtatshme pér formalitetet doganore né fjalé;
b) né ményreé té pérkohshme, né rast té defekteve té
pérkohshme té sistemeve informatike té autoriteteve
doganore ose té operatoréve ekonomike.

Neni 18

Aktet nénligjore

Me vendim té Késhillit t¢ Ministrave pércaktohen:

a) kérkesat e pérbashkéta pér té dhéna, sipas pikeés 2, té
nenit 17, duke marré né konsiderate nevojat pér té
pérmbushur formalitetet doganore té pércaktuara né
legjislacionin doganor si dhe natyrén e géllimin e



shkémbimit e té ruajtjes sé informacionit, sipas pikés 1, té
nenit 17;

b) rastet specifike té pérdorimit té ményrave té tjera

té shkémbimit dhe ruajtjes sé informacionit, té ndryshme
nga teknikat informatike té pérpunimit té té dhénave qé
mund t€ pérdoren né pérputhje me shkronjén “a”, t&
pikés 3, té nenit 17;

c) lloji i informacionit dhe té dhénat gé duhet té
pérmbajné regjistrimet e pérmendura né pikén 4, té

nenit 138, dhe né pikén 1, té nenit 194;

¢) kur éshté e nevojshme, formati dhe kodi i

kérkesave té pérbashkéta pér té dhénat e pérmendura né
pikén 2, té nenit 17;

d) rregullat e procedurés pér shkémbimin dhe

ruajtjen e informacionit, té cilat mund té béhen me
ményra té tjera nga teknikat informatike té pérpunimit té
té dhénave, té pérmendura né pikén 3, té nenit 17.

Neni 19

Regjistrimi

1. Operatorét ekonomiké, té vendosur né territorin
doganor té Republikés sé Shqipérisé regjistrohen nga
autoritetet doganore.

2. Detyrimi i pércaktuar né pikén 1 mund té shtrihet, né
raste té vecanta, edhe pér operatoré ekonomiké gé nuk jané
té vendosur né territorin e Republikés sé Shqipérisé.

3. Personave té ndryshém nga operatorét ekonomiké
nuk u kérkohet té regjistrohen prané autoriteteve
doganore, pérvegse kur parashikohet ndryshe.

4. Rregullat dhe procedurat e regjistrimit té
operatoréve ekonomiké, té parashikuara né pikat 1, 2
dhe 3, té kétij neni, si dhe rregullat pér ¢regjistrimin e
tyre pércaktohen me vendim té Késhillit t¢ Ministrave,
Neni 20

Komunikimi i informacioneve dhe mbrojtja e té
dhénave



1. Cdo informacion i marré nga autoritetet doganore
gjaté kryerjes sé detyrave té tyre, i cili éshté i njé

natyre konfidenciale ose gé éshté marré né ményré
konfidenciale, mbulohet nga kushti i sekretit
profesional. Me pérjashtim té rasteve té parashikuara né
pikén 2, té nenit 48, ky informacion nuk jepet nga
autoritetet kompetente doganore, pa lejen e shprehur té
personit ose autoritetit qé e ka dhéné até.

Megjithaté ky informacion mund té jepet pa leje, kur
autoritetet doganore jané té detyruara ose té autorizuara
ta béjné kété né pérputhje me dispozitat né fuqi,
vecanérisht me dispozitat pér mbrojtjen e té dhénave ose
kur ka lidhje me procedimet gjygésore.

2. Informacioni konfidencial, i pérmendur né pikén

1, mund t’u komunikohet autoriteteve doganore dhe
autoriteteve té tjera kompetente té vendeve apo
territoreve jashté territorit doganor té Republikés sé
Shqipérisé, pér géllime té bashképunimit doganor me
ato vende apo territore, bazuar né njé marréveshje
ndérkombétare ose né legjislacionin kombétar né fushén
e tregtisé.

3. Cdo dhénie ose komunikim i informacionit, té
pérmendur né pikat 1 dhe 2, duhet té sigurojé njé nivel té
pérshtatshém té mbrojtjes sé té dhénave, né pérputhje té
ploté me dispozitat né fuqi pér mbrojtjen e té dhénave.
Neni 21

Shkémbimi i informacionit shtesé ndérmjet

autoriteteve doganore dhe operatoréve ekonomiké

1. Autoritetet doganore dhe operatorét ekonomikg, né
pérputhje me legjislacionin né fuqi pér mbrojtjen e té
dhénave personale, mund té shkémbejné ¢cdo informacion, i
cili nuk kérkohet né ményré specifike nga legjislacioni
doganor, vecanérisht pér géllim té bashképunimit té
ndérsjellé né identifikimin e riskut dhe masat
kundérvepruese ndaj tij. Ky shkémbim béhet sipas njé
marréveshjeje me shkrim dhe mund té pérfshijé aksesin e
autoriteteve doganore né sistemet kompjuterike té



operatoréve ekonomikeé.

2. Cdo informacion i dhéné nga njéra palé tek tjetra,
gjaté bashképunimit té pérmendur né pikén 1, éshté
konfidencial, pérvecse kur té dyja palét bien dakord
ndryshe.

Neni 22

Dhénia e informacionit nga autoritetet doganore

1. Cdo person ka té drejté té kérkojé informacion pér
dokumentet zyrtare, gé kané té béjné me veprimtariné e
autoriteteve doganore, né pérputhje me legjislacionin né
fuqi pér té drejtén e informimit, pér sa kohé nuk éshté
pércaktuar ndryshe né kété Kod.

2. Cdo person mund té kérkojé informacion lidhur

me rregullat dhe zbatimin e procedurave doganore nga
autoritetet doganore. Njé kérkesé e tillé mund té
refuzohet nése nuk ka lidhje me njé aktivitet gé ka té
béjé me tregtiné ndérkombétare té mallrave dhe gé do té
kryhet realisht.

3. Autoritetet doganore mbajné kontakte té rregullta

me operatorét ekonomiké dhe autoritetet e tjera, té
pérfshira né tregtiné ndérkombétare té mallrave. Ato
promovojné transparencén, duke béré lirisht té
disponueshém pa pagesé dhe pérmes internetit,
legjislacionin doganor, aktet nénligjore dhe formularét e
aplikimit.

Neni 23

Dhénia e informacionit autoriteteve doganore

1. Cdo person, i pérfshiré direkt apo indirekt né
pérmbushjen e formaliteteve doganore ose né kontrollet
doganore, duhet, me kérkesé té autoriteteve doganore
dhe brenda afateve kohore té caktuara, t’u japé kétyre
autoriteteve té gjitha dokumentet dhe informacionin e
kérkuar né njé formé té pérshtatshme dhe té

gjithé asistencén e nevojshme pér pérmbushjen e kétyre
formaliteteve ose kontrolleve.



2. Depozitimi i njé deklarate doganore, i njé

deklarate té magazinimit té pérkohshém, i njé deklarate
pérmbledhése té hyrjes, deklarate pérmbledhése té
daljes, deklarate rieksporti ose njoftimi rieksporti nga
njé person drejt autoriteteve doganore ose dorézimi i njé
aplikimi pér njé autorizim apo ¢do vendim tjetér e bén
kété person pérgjegjés pér:

a) saktésiné dhe térésiné e informacionit té dhéné né
deklaraté, né njoftim ose aplikim;

b) autenticitetin, vértetésiné dhe vlefshmériné e ¢cdo
dokumenti qé shogéron deklaratén, njoftimin ose
aplikimin;

c) kur éshté e zbatueshme, pérputhjen me té gjitha
detyrimet gé kané lidhje me vendosjen e mallrave né
fjalé nén njé regjim doganor apo me kryerjen e
operacioneve té autorizuara.

Pika 1 zbatohet gjithashtu edhe pér marrjen e ¢do
informacioni né ¢farédo forme tjetér gé éshté kérkuar
nga/ose dhéné tek autoritetet doganore.

Né rastet kur deklarata ose njoftimi éshté depozituar,
aplikimi éshté paraqitur ose informacioni éshté siguruar
nga njé pérfagésues doganor i personit né fjalé, sic
pércaktohet né nenin 24, pérfagésuesi doganor gjithashtu
éshté pérgjegjés pér pérmbushjen e detyrimeve té
pércaktuara né pikén 1.

SEKSIONI 2

PERFAQESIMI NE DOGANE

Neni 24

Pérfagésuesi doganor

1. Cdo person mund té caktojé njé pérfagésues
doganor.

Njé pérfagésim i tillé mund té jeté ose direkt, né
rastin kur pérfagésuesi doganor vepron né emér e pér
llogari té njé personi tjetér, ose i térthorté, kur
pérfagésuesi doganor vepron né emér té tij, por pér
llogari té njé personi tjetér.



2. Njé pérfagésues doganor duhet té jeté i vendosur

né territorin doganor té Republikés sé Shqipérisé.

3. Me vendim té Késhillit té Ministrave pércaktohen
kushtet nén té cilat njé pérfagésues doganor mund té
ofrojé shérbime né Republikén e Shqipérisé.

Neni 25

E drejta e pérfagésimit

1. Kur béhen veprime me autoritetet doganore, njé
pérfagésues doganor duhet té deklarojé gé ai po vepron
pér llogari té personit gé pérfagéson dhe té specifikojé
nése pérfagésimi éshté i drejtpérdrejté apo i térthorté.
Njé person, i cili nuk deklaron gé po vepron si njé
pérfaqésues doganor ose kur deklaron gé po vepron si
njé pérfagésues doganor, pa aktin ligjor té pérfagésimit
pér té vepruar si i tillé, konsiderohet sikur po vepron né
emér dhe pér llogari té tij.

2. Autoritetet doganore mund t’i kérkojné ¢do

personi, i cili deklaron gé po vepron si njé pérfagésues
doganor, prova qé atij i éshté léshuar akti ligjor i
pérfagésimit nga i pérfagésuari.

3. Né raste té vecanta autoritetet doganore mund té
mos kérkojné paraqgitjen e kétyre provave.

4. Autoritetet doganore nuk do t’1 kérkojné njé

personi gé vepron si pérfagésues doganor e qé kryen
rregullisht veprime ose formalitete pér té siguruar pér
cdo rast prova té sé drejtés sé pérfagésimit, duke
prezumuar gé ky person éshté né gjendje té sigurojé té
tilla prova me kérkeseé té autoriteteve doganore.

Neni 26

Aktet nénligjore

Me vendim té Késhillit t¢ Ministrave pércaktohen:

a) rastet kur nga autoritetet doganore nuk kérkohet
akti ligjor i pérfaqésimit, i referuar né pikén 2, té nenit
25;

b) rregullat procedurale pér zbatimin e pikés 3, té
nenit 25.

SEKSIONI 3

VENDIMET E FAVORSHME NE LIDHJE ME
ZBATIMIN E LEGJISLACIONIT DOGANOR

Neni 27

Vendimet e favorshme gé merren mbi baza aplikimi

1. Kur njé person aplikon pér marrjen e njé vendimi

né favor té tij, né lidhje me zbatimin e legjislacionit
doganor, ky person duhet té véré né dispozicion té gjithé
informacionin e kérkuar nga autoritetet doganore
kompetente, né ményré gé ato té jené né gjendje pér té
marré kété vendim.

Né pérputhje me kushtet e pércaktuara né
legjislacionin doganor, njé vendim i tillé gjithashtu
mund té kérkohet nga/dhe té merret né lidhje me disa
persona.

Pérvecse kur parashikohet ndryshe, autoritet doganor
kompetent éshté ai i vendit ku aplikuesi mban
kontabilitetin kryesor pér gqéllime doganore dhe ku ai
Kryen té paktén njé pjesé té aktivitetit qé pérfshihet né
vendim.

2. Autoritetet doganore, maksimumi brenda 30

ditéve nga data e marrjes sé aplikimit pér njé vendim té
favorshém, verifikojné nése jané pérmbushur kushtet pér
pranimin e kétij aplikimi.

Kur autoritetet doganore arrijné né pérfundimin se
aplikimi pérmban té gjithé informacionin e nevojshém
qé mundéson marrjen e njé vendimi prej tyre, ato ia
komunikojné aplikuesit pranimin e aplikimit brenda
afatit té sipérpérmendur.

3. Me pérjashtim té rasteve kur parashikohet

ndryshe, njé vendim, si¢ pérmendet né pikén 1, merret
dhe i njoftohet pa vonesé aplikuesit, maksimumi brenda
120 ditéve nga data e pranimit té aplikimit.

Kur autoritetet doganore nuk jané né gjendje té
pérmbushin afatin kohor pér marrjen e vendimit, ato
duhet ta informojné aplikuesin pér kété fakt para



mbarimit té kétij afati, duke deklaruar arsyet dhe duke
pércaktuar afatin tjetér kohor, té cilin ato e konsiderojné
té nevojshém pér té marré njé vendim. Pérvegse kur
éshté pércaktuar ndryshe, afati shtesé i pércaktuar nuk
mund té jeté mé i gjaté se 30 dité.

Pa réné ndesh me paragrafin e dyté té késaj pike,
autoritetet doganore mund ta zgjatin afatin kohor pér
marrjen e njé vendimi, si¢ pércaktohet né legjislacionin
doganor, kur aplikuesi kérkon njé zgjatje té afatit, me
qéllim gé té kryejé rregullimet e duhura pér té siguruar
plotésimin e kushteve e té kritereve. Kéto pérmirésime
dhe afati i métejshém, i nevojshém pér plotésimin e
kushteve dhe kritereve, u komunikohet autoriteteve
doganore, té cilat do té marrin vendim pér zgjatjen e
afatit.

4. Pérvecse kur pércaktohet ndryshe né vendim ose

né legjislacionin doganor, vendimi i favorshém hyn né
fuqi né datén, né té cilén aplikuesi e merr vendimin ose
konsiderohet sikur ta keté marré até. Me pérjashtim té
rasteve té parashikuara né pikén 2, té nenit 46, vendimet
e miratuara zbatohen nga autoritetet doganore gé nga kjo
daté.

5. Pérvecse kur parashikohet ndryshe né legjislacionin
doganor, vendimi éshté i vlefshém pa afat kohor.

6. Para se té refuzojné marrjen e njé vendimi té
favorshém pér aplikuesin, autoritetet doganore i
komunikojné atij arsyet, mbi té cilat ato do té mbéshtetin
vendimin e tyre, duke i dhéné edhe mundésiné pér té
shprehur piképamijet e tij brenda njé afati té caktuar, gé
nga data kur éshté béré komunikimi ose gé konsiderohet
si i1 béré. Pas mbarimit té kétij afati kohor, aplikuesi
njoftohet pér vendimin.

Paragrafi i mésipérm nuk aplikohet né rastet e
méposhtme:

a) kur ka lidhje me njé vendim té referuar né pikén

1, té nenit 36;

b) né rast té refuzimit té pérfitimit nga njé kuoté



tarifore, kur éshté arritur volumi specifik i kuotés
tarifore, pércaktuar né paragrafin e paré, té pikés 4, té
nenit 56;

c) kur natyra ose niveli i njé kércénimi pér siguriné

dhe mbrojtjen e Republikés sé Shqipérisé e té gytetaréve
té saj, shéndetit té njerézve, kafshéve dhe biméve e
kérkon kété;

¢) kur vendimi synon té sigurojé zbatimin e njé
vendimi tjetér, pér té cilin éshté zbatuar paragrafi i paré,
| késaj pike;

d) kur cenon hetime té filluara pér géllime té luftés
kundér mashtrimit;

dh) né raste té tjera té vecanta.

7. Kur refuzohet marrja e njé vendimi té favorshém

pér aplikuesin duhet té jepen arsyet mbi té cilat éshté
bazuar, si dhe té vihet né dukje edhe e drejta pér ankim,
e parashikuar né nenin 45.

Neni 28

Mbikéqgyrja e vendimeve té favorshme té marra né
bazé té aplikimeve

1. Personi, ndaj té cilit éshté dhéné vendimi, duhet té
pérmbushé detyrimet gé rrjedhin nga ky vendim.

2. Pasi vendimi éshté marré, personi, ndaj té cilit

éshté dhéné vendimi, informon autoritetet doganore pa
vonesé pér ¢cdo faktor té krijuar, i cili mund té ndikojé
né vazhdimésiné apo pérmbajtjen e vendimit.

3. Pa cenuar dispozitat e pércaktuara né fusha té

tjera, gé specifikojné rastet, né té cilat vendimet jané té
pavlefshme ose anulohen, autoritetet doganore, té cilat
kané marré njé vendim té favorshém, mund né ¢do kohé
ta anulojné, ta ndryshojné ose ta revokojné até kur ai
nuk éshté né pérputhje me legjislacionin doganor.

4. Né raste té vecanta autoritetet doganore mund:

a) té rivlerésojné njé vendim té favorshém;

b) té pezullojné vendimin, nése nuk éshté rasti pér ta



anuluar, revokuar ose ndryshuar até.

5. Autoritetet doganore mbikéqyrin kushtet dhe
Kriteret gé duhen pérmbushur nga personi, ndaj té cilit
éshté dhéné vendimi i favorshém. Ato gjithashtu
mbikéqyrin pérputhshmériné me detyrimet gé rrjedhin
prej vendimit. Kur personi, ndaj té cilit éshté dhéné
vendimi, éshté regjistruar (themeluar aktiviteti) prej njé
periudhe pér mé pak se 3 vjet, autoritetet doganore
duhet ta mbikéqyrin nga afér até gjaté gjithé vitit té paré
pas marrjes sé vendimit.

Neni 29

Aktet nénligjore

Me vendim té Késhillit t&¢ Ministrave pércaktohen:

a) pérjashtimet e paragrafit té treté, té pikés 1, té

nenit 27,

b) kushtet pér pranimin e aplikimit, referuar pikés 2,
té nenit 27;

c) afatet kohore pér té marré njé vendim té caktuar,
duke pérfshiré zgjatjet e mundshme té kétij afati, né
pérputhje me pikén 3, té nenit 27;

¢) rastet e referuara né pikén 4, té nenit 27, kur
vendimi éshté i zbatueshém nga njé daté, gé éshté e
ndryshme nga data, né té cilén aplikuesi ka marré ose
konsiderohet se ka marré vendimin;

d) rastet e referuara né pikén 5, té nenit 27, kur
vlefshméria e njé vendimi éshté e kufizuar né kohé;
dh) afati i pérmendur né paragrafin e paré, té pikés

6, té nenit 27;

e) rastet e vecanta t€ pérmendura n€ shkronjén “dh”,
té paragrafit té dyté, té pikés 6, té nenit 27, kur
aplikuesit nuk i éshté dhéné mundésia té shprehé
piképamjen e tij;

é) rastet dhe rregullat pér rivlerésimin dhe pezullimin
e vendimeve, né pérputhje me pikén 4, té nenit 28;

f) rregullat dhe procedurat pér dorézimin dhe
pranimin e aplikimit pér njé vendim, sipas pikave 1 dhe
2, té nenit 27;



g) rregullat dhe procedurat pér marrjen e vendimit,
sipas nenit 27;

gj) rregullat dnhe procedurat pér mbikéqyrjen e
vendimit, né pérputhje me pikén 5, té nenit 28.

Neni 30

Shtrirja e vlefshmérisé sé vendimeve té favorshme
Vendimet e favorshme, lidhur me zbatimin e
legjislacionit doganor, jané té vlefshme né té gjithé
territorin e Republikés sé Shqipérisé, me pérjashtim té
rasteve kur efekti i tyre éshté i kufizuar pér njé ose disa
zyra doganore.

Neni 31

Anulimi i vendimeve té favorshme

1. Autoritetet doganore anulojné njé vendim né favor

té personit, ndaj té cilit &shté dhéné vendimi, né qofté se
plotésohen té gjitha kushtet e méposhtme:

a) vendimi éshté marré bazuar né informacion té
pasakté ose té paploté;

b) personi, ndaj té cilit éshté dhéné vendimi, ishte né
dijeni ose objektivisht duhej té ishte né dijeni gé
informacioni i dhéné ishte i pasakté ose i paploté.

2. Personi, ndaj té cilit éshté dhéné vendimi, duhet té
njoftohet pér anulimin e tij.

3. Anulimi i shtrin efektet gé nga data e hyrjes né

fuqi té vendimit fillestar, pérvecse kur, né pérputhje me
legjislacionin doganor, né vendim specifikohet ndryshe.
Neni 32

Revokimi dhe ndryshimi i vendimeve té favorshme

1. Pérveg rasteve té pércaktuara né nenin 31, njé
vendim né favor té aplikuesit revokohet ose ndryshohet:
a) edhe kur njé apo mé shumé nga kushtet, né bazé té té
cilave éshté marré njé vendim, nuk ishin pérmbushur ose
nuk pérmbushen mé; ose

b) me aplikim nga personi, ndaj té cilit éshté dhéné
vendimi.

2. Pérvecse kur parashikohet ndryshe, njé vendim i
marré né favor té disa personave mund t’i revokohet vetém



personit, i cili nuk plotéson njé detyrim té ngarkuar, sipas
atij vendimi.

3. Personi, ndaj té cilit éshté dnéné vendimi, duhet té
njoftohet pér revokimin ose ndryshimin e tij, si dhe té
drejtén e ankimit.

4. Pika 4, e nenit 27, zbatohet edhe né rastet e

revokimit ose ndryshimit té vendimit.

Megjithaté, né raste té vecanta, kur e kérkojné interesat
legjitimé té personit, ndaj té cilit éshté dhéné vendimi,
autoritetet doganore mund ta shtyjné datén e shtrirjes sé
efekteve té revokimit ose ndryshimit deri né njé vit. Kjo
daté duhet té pércaktohet né vendimin e revokimit apo té
ndryshimit.

Neni 33

Vendimet e marra pa njé aplikim

Né rastet e parashikuara né pikat 4, 5, 6 dhe 7, té nenit
27, pika 3, e nenit 28, dhe nenet 30, 31 dhe 32, autoritetet
doganore mund té marrin vendim edhe né mungeseé té njé
aplikimi nga personi i interesuar.



